
KŌMELELE KIN KAKIEN IM KŌMELIM IN JAB AIKUJ KOLLA WONNEN ILO BUKON IN JIKUUL EO AN SALT 
LAKE CITY 

ELANE KWOJ AIKUJ JIBAN IN MELELE KŌJELLA IN, JOUJ IM KEBAAK BOB MUENCH ILO (801) 578-8378. 

Beba in kajinet in ear jeje ñan jiban kwe melele kin kakien im laajrak ko ikijen kōmelim in jab aikuj kolla 
im kōmelim ñan maron tōbrak an bukon in jikuul eo an Salt Lake City.   

Kōmelele 

1. Kakien eo an Utah ej kōmelim an wor wonnen ko ilo kilaaj jilimjuon ñan jonoul ruo.  Melelein 
rennin ej rijikuul eo am emaron ñan for an muri ikijen kein jikuul ko, makitkit, im burokraam ko. 

2. Aoleb wonnen kein renal lale elane remaron melim in jab aikuj kolla wonneir. 
3. Aoleb rijikuul ro ruban teru ñan kajitok kin kōmelim in jab aikuj kolla wonnen ko ewor aer maron 

ñan komman jumae. 

Kakien in Kōmelim Jab Aikuj Kolla Wonnen ko an Bukon 

Emoj an Kumi in Kwelok eo an Jelalokjen ilo Bukon in Jikuul eo an Salt Lake City kōjerbal im kōmelim 
kakien im laajrak kin wonnen ko rej loor kakien ko an state.  Ewor melele kin kakien, laajrak ko, im 
wonnen ko ilo webpage eo an bukoen: slcschools.org/board-of-education/policies/ - walallok ilo beij eo 
im bukoen S-10: Wonnen ko an Rijikuul im Kōmelim in jab aikuj kolla 

Madmōd eo kin Jab Aikuj Kolla Wonnen ko 

Emoj jiton an burinjibol ko an kajojo jikuul bwe en armij eo enaj komman etale im jemlok ikijen kajitok 
ko ñan kōmelim in jab aikuj kolla wonnen ko.  Bukon eo ej kallimur in loloorjak bwe en ejellok kalijeklok, 
en jimwe, im en ejellok rumij ilo kōmadmōd in ebōk kōmelim in jab aikuj kolla wonnen  ko.    Im 
bareinwot, bukon eo enaj lale bwe en ejellok men ko renaj  kajook, jekkar, ak abañ ñan rijikuul ro im 
jineier/jemeir.    Enaj ejellok kein kalikar ko remaron komman an jabdrewot armij kwalok armij ro rej 
kateruru ñan kōmelim in jab aikuj kolla wonnen ko, im ejellok rijikuul an bukon (ijenlokin rijikuul eo 
baamle/jinen/jemen ej kateruru) renaj melim in jiban kin madmōdin ablikajon eo.  Melele ko jen 
baamle/jinen/jemen renaj kejbarok ilo wewein eo elukkun kwon ilo an jab ajeded melele ilo aoleben ien 
kōmadmōd eo. 

Im bareinwot, jouj im jela bwe rijikuul eo enaj ebōk melim in jab aikuj kolla wonnen ko eban wor oktak 
lale jen rijikuul ro jet, im reban kalikar ke ej juon rijikuul eo ewor an melim in jab kolla wonnen ko ñan 
rijikuul ro jet, rijerbal in jikuul eo, ak armij ro jet rejab aikuj jela melele kein. 

Maron Tōbrak ñan Kōmelim in jab aikuj kolla wonnen 

Juon rijikuul emaron tōbrak ñan kōmelim ñan jab aikuj kolla ne: 

1. Rijikuul eo emaron tōbrak ñan ejellok wonnen mona in raelab iomwon kakien ko an USDA 
2. Rijikuul eo ej ebōk SSI 
3. Baamle eo an rijikuul eo ej ebōk TANF 
4. Rijikuul eo ej bed iomwin kejbarok eo an foster, ak 
5. Rijikuul eo ej bed iomwin kejbarok eo an state 



Im bareinwot, elane ewor an utamwe ikijen jaan ejidrimij kin an bōjrak jerbal, juon nanninmij elab, ak 
bar juon wewein eo ejako kolla eo am im kwojab maron elle ioon, ajiri eo nejum emaron tōbrak ñan 
kōmelim in jab aikuj kolla wonnen jekdron ne kwojanin ioon laajrak ko ikijen am maron tōbrak.  Jekdron 
ne juon rijikuul ejab maron tōbrak iomwin joñjoñ kein, jikuul eo ej aikuj wot lelok juon kōmelim in jab 
aikuj kolla wonnen elane lelok muri in enaj jab kateru an rijikuul eo lukkun bōk kwonaan ak kadedelok 
juon aikuj kin an jab maron kollaiki wonnen eo. 

Bōtab, ñan am maron tōbrak ñan juon kōmelim in jab aikuj kolla wonnen eo, jikuul eo aikuj bōk BEBA in 
kamool ke rijikuul eo emaron tōbrak.    Kwoj aikuj kadedelok juon ablikajon eo ekkar ñan Kōmelim in jab 
aikuj kolla wonnen im lelok ñan burinjibol eo an jikuul bwe ren etale im kōmelimi.  Ewor ablikajon ko ilo 
obij ko an kajojo jikuul im ilo webpage eo an wonnen ko an jikuul ilo Kumi in Kwelok eo an Jelalokjen an 
State eo an Utah ilo:  https://www.schools.utah.gov/schoolfees?mid=4340&tid=3 Ilo ien eo emoj am 
jilkinlok aoleb beba ko rededelok, aikuj ko ikijen wonnen enaj bōjrak ñane jemlok eo aliktata enaj 
komman kin an rijikuul eo am maron tōbrak ñan kōmelim in jab aikuj kollaiki wonnen ko.  Elane 
ablikajon eo ejab teru, jikuul eo enaj jilkinwaj juon beba in Jemlok im Jumae.  Beba in enaj ba ñan kwe 
wunin an jab teru ablikajon eo im kōmelele wewein am maron jumae jemlok eo.  Elane kwonaj jumae an 
jab teru kōmelim in jab aikuj kolla wonnen ko, kwojab aikuj kollaiki wonnen ko ñan ededelok jemlok in 
jumae eo. 

Elane rijikuul eo am emaron tōbrak ñan kōmelim in jab aikuj kolla wonnen ko, aoleb wonnen ko renaj 
joloki, ekoba - bōtab ejab bōjrak wot kin - laajrak kein:   

Wonnen register, textbook ko, deposit in textbook im kein jerbal ko, kein jikuul, kaat in 
makitkit ko an jikuul, im lakar in jikuul ko; wonnen lab im mennin wia; wonnen gym im 
tool; wonnen uniform im kein torejab ko; wonnen field trip im assembly; wonnen makitkit 
ko an kilaaj ak kumi ko; wonnen kein kōjanjan ko renaj jerbal ilo kilaaj ak makitkit ko an 
jikuul. 

Ejellok “kōmelim in jab aikuj ejellok” ak “am bebe” in kolla bōtab men ko jet jen kōmelim in jab aikuj 
kolla ko remaron komman kin jet keij, bōtab ejab kin wonnen textbook ko.  Juon jikuul eban kajitok bwe 
kwon kolla jidrik jidrik, muri, ak bebe in kolla ko jet rerumij.   

Muri ko kin ring ko an kilaaj, yearbook, bija in jikuul, jakit leta ko, ak men ko jet einwot rejab aikuj muri 
im reban melim in aikuj jab kolla wonneir. Im bareinwot, elane rijikuul eo am enaj kajako ak kōjorren 
mweien jikuul, wonnen binej jenkweir ak kommani rejab muri im reban melim bwe renjab kolla wonneir. 
Rijikuul eo emaron aikuj in kolla wonnen ko ilo an bar drelon ak ebōk kilaaj ko reutiejlok. Jidrikin wonnen 
kein elabtata ñan kaloj ak kilaaj im kredit ko ilo jikuul ko reutiejlok reban melim in jab aikuj kolla wonnen 
ko. Im bareinwot, rijikuul ro wot im rar jab kolla wonnen textbook ak deposit in kein jerbal remaron 
tōbrak in bōke jaan in deposit eo jemlokin yio in jikuul eo.  

Jikuul im rijerbal n jikuul eo reban drebij, kadriklok, ak kōlablok joñan katak ak kredit, ak drebdreb joñan 
katak, kredit, repoot kaat, transcript ko, ak tiploma ñan kaben an kolla wonnen kein.  Juon jikuul emaron 
drebiji rekoot in jikuul eo an juon rijikuul ewor an eddo ikijen mweien jikuul ejako ak ejorren; bōtab 
eban drebij rekoot ko an rijikuul elane enaj jelot an rijikuul eo jikuul ak likit ilo ijo ekkar ilo jikuul. 

EJAB aikuj kajojo yio beba in maron tōbrak ñan kōmelim in jab aikuj kolla wonnen ko bōtab emaron naj 
aikuj jabdrewot ien jen jikuul eo ak jinen/jemen emaron naj kajitok in etale ne ewor wun emmon. Im 
bareinwot, beba eo EBAN kejbarok kin wun ko ikijen an jab ajeded melele. Jikuul ko remaron lemaanlok 

https://www.schools.utah.gov/schoolfees?mid=4340&amp;amp;tid=3


melele in maron tōbrak ñan kōmelim in jab aikuj kolla wonnen ko ñan jikuul ko jet rijikuul ro remaron 
etale ñane. 

Elane ewor am kajitok, moktata kenono ibben burinjibol in jikuul eo am ak armij eo ej jutak ikijen bukon 
in jikuul eo emoj laajrak ijin lal: 

Obij eo ej Bōk Eddon Ritel im Wewein Makitkit ko an Jikuul (801) 578-8350. 

Elane kwokonaan juon kabe in aoleben laajrak ko an bukon ikijen wonnen ko im kōmelim in jab aikuj 
kolla wonnen ko, jouj im kebaak Bob Muench ilo (801) 578-8378. 


